
KON-METALLURGIYA 
KOMBINATI FAOLIYATINING 
EKONOMETRIK MODELI VA 
UNI RIVOJLANTIRISHNING 

ISTIQBOLLI YO‘NALISHLARI

Karimov Ma’ruf Ichthyorovich 
Tashkent State Technical University, PhD 

Annotatsiya: Ushbu ish kon metallurgiya kombinati faoliyatining ekonometrik modelini ishlab chiqishga va uni 
rivojlantirishning istiqbolli yo'nalishlarini aniqlashga bag'ishlangan. Tadqiqot korxonaning asosiy iqtisodiy ko'rsatkichlarini 
tahlil qildi, uning ishlab chiqarish va moliyaviy samaradorligiga ta'sir qiluvchi omillarni aniqladi. Ekonometriya usullari 
asosida kombinatning rivojlanish dinamikasini bashorat qilishga imkon beradigan matematik model qurilgan. Shuningdek, 
korxonaning raqobatbardoshligini oshirish, shu jumladan ishlab chiqarish jarayonlarini optimallashtirish, innovatsion 
texnologiyalarni joriy etish va resurslarni boshqarishni takomillashtirish bo'yicha strategik tavsiyalar taklif etiladi. Olingan 
natijalar kombinatning iqtisodiy strategiyasini ishlab chiqish va boshqaruv qarorlarini qabul qilish uchun ishlatilishi mumkin.

Kalit soʻzlar: kon metallurgiya kombinati, ekonometrik model, iqtisodiy ko‘rsatkichlar, ishlab chiqarish samaradorligi, 
moliyaviy tahlil, bashorat qilish, innovatsion texnologiyalar, raqobatbardoshlik, strategik rivojlanish, resurslarni boshqarish.
Abstract: The article is devoted to the development of an econometric model of the mining and metallurgical combine and 
the identification of promising areas for its development. The study analyzes the main economic indicators of the enterprise, 
identifies factors affecting its production and financial efficiency. Based on econometrics methods, a mathematical model 
has been built that allows predicting the dynamics of the plant's development. It also offers strategic recommendations 
for improving the competitiveness of the enterprise, including optimizing production processes, introducing innovative 
technologies, and improving resource management. The results obtained can be used to develop the economic strategy 
of the plant and make managerial decisions.iqtisodiy strategiyasini ishlab chiqish va boshqaruv qarorlarini qabul qilish 
uchun ishlatilishi mumkin.

Key words: Mining Metallurgical Combine, econometric model, economic indicators, production efficiency, financial 
analysis, forecasting, innovative technologies, competitiveness, strategic development, resource management.
Аннотация: Статья посвящена разработке эконометрической модели деятельности горно-металлургического 
комбината и определению перспективных направлений его развития. В исследовании проанализированы 
основные экономические показатели предприятия, выявлены факторы, влияющие на его производственную и 
финансовую эффективность. На основе методов эконометрики построена математическая модель, позволяющая 
прогнозировать динамику развития комбината. Также предлагаются стратегические рекомендации по повышению 
конкурентоспособности предприятия, в том числе по оптимизации производственных процессов, внедрению 
инновационных технологий, совершенствованию управления ресурсами. Полученные результаты можно 
использовать для разработки экономической стратегии комбината и принятия управленческих решений.

Ключевые слова: горно-металлургический комбинат, эконометрическая модель, экономические показатели, 
эффективность производства, финансовый анализ, прогнозирование, инновационные технологии, 
конкурентоспособность, стратегическое развитие, управление ресурсами.

K I R I S H
Mamlakatimizda metallurgiya tarmog‘ida sanoat mahsulotlarini ishlab chiqarish va u bilan bog‘liq 

faoliyatning ko‘rsatkichlarini ekonometrik modellashtirish mazkur tarmoqni tahlil qilish va kelgusida rivojlantirish 
yo‘nalishlaridan biri hisoblanadi. Ekonometrik modellar metallurgiya tarmog‘ining rivojlanish ko‘rsatkichlarini 

miqdoriy tahlil qilibgina qolmasdan, balki unga ta’sir etuvchi omillar tarkibi hamda har bir omilning ulushini 
aniqlab berishga ham imkon beradi. Ishlab chiqilgan ko‘p omilli modelda metallurgiya tarmog‘ining innovatsion 
rivojlanishining omilli tahlil qilish uchun avvalo zaruriy bo‘lgan ko‘rsatkichlar aniqlab olindi, ko‘rsatkichlar 
ma’lumotlar to‘plamiga kiritildi, shu asosda ko‘p omilli tahlil uchun ma’lumotlar to‘plami shakllandi. Har bir 
korxona turli xil qayta taqsimotlardan iborat murakkab majmuadir. Metallurgiya sanoati qazib olish, boyitish va 
qora va rangli metallarning rudalarini qayta ishlash, xom ashyoni qayta ishlashga bo‘linadi. Qora metallar bozori 
texnologik zanjirni tashkil etuvchi tovarlardan hosil bo‘ladi uchta qayta taqsimlash: ruda xomashyosi (temir, 
xrom va marganets), oraliq mahsulotlar (quyma temir, ferro qotishmalari, hurda) va tayyor mahsulotlar (po‘lat 
turli shakllarda).

M A V Z U G A  O I D  A D A B I Y O T L A R  S H A R H I
Doktor Gujarati professor Ekonometrikani elementar, ammo keng qamrovli kirish sifatida taqdim etadi 

[1]. Jeffrey M. Wooldridge esa Mikroekonometrik usullari bo‘yicha sezilarli darajada qayta ko‘rib chiqqan [2]. 
Ushbu ikkinchi nashr zamonaviy ekonometrik tadqiqotlarda ishlatiladigan ikki usulni bayon etadi. Ko‘pgina 
tahlilchilarning fikriga ko‘ra, xorijiy korxonalarda innovatsiyalar bilan ishlash tizimi nafaqat innovatsion faoliyatni 
rivojlantirish strategiyasiga, balki ishlab chiqarishda samarali innovatsion loyihalarni amalga oshirishni zarur 
vositalar bilan ta’minlashga imkon beradigan innovatsiyalar huquqlarini himoya qilishning qayta qurilgan 
mexanizmiga ham tayanadi [8]. Boshqaruv tizimining samaradorligini oshirish uchun nafaqat aksiyadorlarning 
mablag‘laridan samarali foydalanish, balki yangi investorlarni jalb qilish ham muhim ahamiyatga ega [9]. Dunyoda 
kon-metallurgiya sanoatining rivojlanishi bilan klasterli yondashuv bo‘yicha eng yaxshi boshqaruv usullari 
ishlab chiqarishni tashkil etish, «sinergetik ta’sir» darajasini oshirish va modernizatsiya qilish kabi sohalardagi 
tadqiqotlarga ustuvor ahamiyat beriladi [10]. Iqtisodiyot tarmoqlarida zamonaviy innovatsion texnologiyalarni 
keng qo‘llash va boshqa tarmoqlarga joriy etish O‘zbekiston Respublikasining jadal rivojlanishining muhim 
sharti hisoblanadi [11].

T A D Q I Q O T  M E T O D O L O G I YA S I
Mazkur tadqiqot metallurgiya korxonalarida innovatsion rivojlanish jarayonlarini tahlil qilish va ularni 

ekonometrik modellash vositasida baholashga qaratilgan. Tahlilning asosiy obyekti sifatida “Olmaliq kon-
metallurgiya kombinati” AJ faoliyati tanlangan. Bu korxonaning sof tushumi (Y(t)) asosiy natijaviy ko‘rsatkich 
sifatida qabul qilinib, moliyaviy-iqtisodiy natijalarga tayanib tadqiqot olib borilgan.

Tadqiqot jarayonida sof tushum hajmiga ta’sir qiluvchi omillar aniqlanib, ularning miqdoriy bahosi belgilangan. 
Bu esa korxonaning rivojlanish strategiyasini shakllantirish va ishlab chiqarish jarayonlarini optimallashtirish 
bo‘yicha aniq qarorlar qabul qilish imkonini beradi.

Shuningdek, kon-metallurgiya sohasi mamlakat iqtisodiyotining tarkibiy qismi sifatida ko‘rib chiqilgan bo‘lib, 
uning o‘sishi sanoatning boshqa tarmoqlariga ham ijobiy ta’sir ko‘rsatishi ta’kidlangan. Tadqiqot natijalariga 
ko‘ra, “Olmaliq kon-metallurgiya kombinati” faoliyati uchun ishlab chiqilgan ekonometrik model asosida 
asosiy ishlab chiqarish jarayonlarini samarali boshqarish hamda korxona faoliyatini rivojlantirishning optimal 
yo‘nalishlari aniqlangan.

T A H L I L  V A  N A T I J A L A R 
Tadqiqot natijalariga ko‘ra, kon-metallurgiya kombinati faoliyatining ekonometrik modelini yaratish zarurati 

shundaki, zamonaviy sanoatda iqtisodiy samaradorlikni oshirish uchun aniq matematik va statistik yondashuvlar 
muhim ahamiyatga ega. Ekonometrik model quyidagi maqsadlarni o‘z ichiga oladi:

Ishlab chiqarish jarayonlarini optimallashtirish;
Resurslardan samarali foydalanish;
Moliyaviy barqarorlikni oshirish;
Raqobatbardoshlikni kuchaytirish.
“Olmaliq kon-metallurgiya kombinati” AJ faoliyatining samarali rivojlanishini o‘rganish uchun natijaviy omillar 

o‘rtasidagi bog‘liqliklarni aniqlash va ularning iqtisodiy ahamiyatini baholash lozim. Ushbu maqsadda xususiy 
korrelyatsiya koeffitsientlari yordamida omillar orasidagi o‘zaro ta’sir darajalari hisoblab chiqildi. Natijalar shuni 
ko‘rsatadiki, omillarning bir qismi orasida multikolleniarlik kuzatiladi, ya’ni ayrim omillar boshqa omillarning 
ahamiyatini dublikat qiladi va modelda ortiqcha yuk hosil qiladi.

Multikolleniarlik muammosini bartaraf etish uchun faqat asosiy ahamiyatga ega bo‘lgan omillarni tanlab 
olish kerak. Shu bois, tavsiya etiladiki, ko‘p omilli ekonometrik modelni shakllantirish jarayonida yuqori 
multikolleniarlikka ega bo‘lgan omillar chiqarib tashlanadi. Bu yondashuv modelning statistik ishonchliligini va 
prognoz aniqligini oshiradi. Natijada, ishlab chiqarish ko‘rsatkichlariga ta’sir qiluvchi omillarni optimallashtirish 

va korxonaning rivojlanish strategiyasini shakllantirish bo‘yicha aniq va asosli qarorlar qabul qilish mumkin 
bo‘ladi.

Regressiya tenglamasidan chiqarib yuboriladigan omillar quyidagilar:
kon-metallurgiya kombinati AJdagi asosiy vositalarning boshlang’ich qiymati, mlrd. so‘m (X1);
kon-metallurgiya kombinati AJdagi eskirish summasi, mlrd. so‘m (X2);
kon-metallurgiya kombinati AJdagi uzoq muddatli investitsiyalar, mlrd. so‘m (X4);
kon-metallurgiya kombinati AJdagi o‘rnatilgan asbob uskunalar, mlrd. so‘m (X5);
kon-metallurgiya kombinati AJdagi debitorlik jami, mlrd. so‘m (X7);
kon-metallurgiya kombinati AJdagi ustav kapitali, mlrd. so‘m (X9);
kon-metallurgiya kombinati AJdagi taqsimlanmagan foyda, mlrd. so‘m (X10);
kon-metallurgiya kombinati AJning joriy majburiyatlar, mlrd. so‘m (X12);
kon-metallurgiya kombinati AJning sotilgan mahsulot tannarxi, mlrd. so‘m (X13);
kon-metallurgiya kombinati AJning  davr xarajatlari, mlrd. so‘m (X14). 
kon-metallurgiya kombinati AJning sof foyda, mlrd. so‘m (X15). 
Model uchun ahamiyatli bo‘lganlari esa quyidagilar:
kon-metallurgiya kombinati AJdagi nomoddiy aktivlar qiymati, mlrd. so‘m (X3);
kon-metallurgiya kombinati AJdagi tovar moddiy zaxiralari, mlrd. so‘m (X6);
kon-metallurgiya kombinati AJdagi pul mablag’lari, mlrd. so‘m (X8);
kon-metallurgiya kombinati AJdagi uzoq muddatli majburiyatlar, mlrd. so‘m (X11);
Endi yuqorida keltirilgan omillar bo‘yicha kon-metallurgiya kombinati sof tushumi va unga ta’sir etuvchi 

omillar bo‘yicha ko‘p omilli ekonometrik model tuzamiz. U quyidagi ko‘rinishga ega:

Modeldagi – 518,41 son hisobga olinmagan omillar ta’sirini ko‘rsatadi. Ya’ni, agar yuqoridagi omillarni 
hisobga olmasak, “Kon-metallurgiya kombinati” AJning sof tushumi 518,41 mlrd. so‘mni tashkil qilgan bo‘lar edi.

Mazkur modeldan quyidagilarni aniqlash mumkin:
Kon-metallurgiya kombinati nomoddiy aktivlar qiymati (X3) o‘rtacha 1 mlrd. so‘mga o‘zgarsa, “Olmaliq kon-

metallurgiya kombinati” AJning sof tushumi, mlrd. so‘m (Y) o‘rtacha 125,19 mlrd. so‘mga kamayadi.
Kon-metallurgiya kombinati tovar moddiy zaxiralari (X6) o‘rtacha 1 mlrd. so‘mga o‘zgarsa, sof tushum 

o‘rtacha 2,99 mlrd. so‘mga ortadi.
Kon-metallurgiya kombinati pul mablag‘lari (X8) o‘rtacha 1 mlrd. so‘mga o‘zgarsa, sof tushum o‘rtacha 2,87 

mlrd. so‘mga ortadi.
Metallurgiya kombinati uzoq muddatli majburiyatlar (X11) o‘rtacha 1 mlrd. so‘mga o‘zgarsa, sof tushum 

o‘rtacha 0,36 mlrd. so‘mga ortadi.
– Determinatsiya koeffitsienti shuni ko‘rsatadiki, “Olmaliq kon-metallurgiya kombinati” AJning sof 

tushumining 82,1 foizi ko‘p omilli ekonometrik modelga kiritilgan omillarga bog‘liq. Qolgan 17,9 foizi esa hisobga 
olinmagan boshqa omillar ta’siridir. Tuzilgan ko‘p omilli ekonometrik modelning o‘rganilayotgan jarayonga mos 
kelishini yoki statistik ahamiyatliligini tekshirish uchun Fisherning F-mezonidan foydalaniladi.

Ekonometrik modelning asosiy elementlari modelda quyidagi o‘zgaruvchilar ko‘rib chiqiladi:
Yalpi ishlab chiqarish hajmi (YI) – mahsulot ishlab chiqarishning umumiy hajmi;
Mehnat unumdorligi (MU) – har bir ishchi tomonidan ishlab chiqarilgan mahsulot miqdori;
Asosiy vositalar rentabelligi (AVR) – asosiy vositalardan samarali foydalanish darajasi;
Investitsiyalar hajmi (IH) – ishlab chiqarishga yo‘naltirilgan kapital mablag‘lar.
Model natijalari va tahlili: Model yordamida kon-metallurgiya kombinati ishlab chiqarish jarayonlarining 

asosiy omillari baholanadi. Natijalar quyidagi yo‘nalishlarda tahlil qilinadi:
Mehnat unumdorligi ta’siri: Ishchi kuchining samaradorligi va ishlab chiqarish hajmiga ta’siri.
Texnologik modernizatsiyaning ahamiyati: Yangi texnologiyalar joriy etilishi natijasida ishlab chiqarishning 

o‘sishi.
Investitsiyalar ta’siri: Investitsiyalarning ishlab chiqarish hajmiga bevosita ta’siri.
Kon-metallurgiya sohasining barqaror rivojlanishini ta’minlash uchun quyidagi yo‘nalishlar tavsiya etiladi:
Innovatsion texnologiyalarni joriy etish: Avtomatlashtirish va raqamlashtirish jarayonlarini kengaytirish.
Investitsion muhitni yaxshilash: Xorijiy va mahalliy investorlarni jalb qilish uchun soliq imtiyozlari yaratish.
Ekologik barqarorlikni oshirish: Chiqindilarni qayta ishlash va atrof-muhitga zarar yetkazmaydigan 

texnologiyalarni qo‘llash.
Kadrlar salohiyatini oshirish: Malakali mutaxassislarni tayyorlash va ularni doimiy ravishda qayta o‘qitish.

X U L O S A  V A  T A K L I F L A R
Mazkur maqolada kon-metallurgiya kombinati faoliyatining ekonometrik modeli ishlab chiqildi va 

uning rivojlanish istiqbollari tahlil qilindi. Tadqiqot doirasida metallurgiya kombinati iqtisodiy ko‘rsatkichlari 
va ularning dinamikasi statistik hamda ekonometrik usullar yordamida o‘rganildi. Kombinatning 
ishlab chiqarish hajmi, resurslardan foydalanish samaradorligi va moliyaviy ko‘rsatkichlariga ta’sir 
qiluvchi asosiy omillar aniqlanib, ularning o‘zaro bog‘liqligi regresion tahlil asosida baholandi. 
Natijalarga ko‘ra, kombinatning barqaror rivojlanishini ta’minlash uchun investitsiyalarni diversifikatsiya qilish, 
yangi texnologiyalarni joriy etish va operatsion samaradorlikni oshirish muhimligi aniqlandi. Shuningdek, ishlab 
chiqarish jarayonlarini avtomatlashtirish va ekologik jihatlarni inobatga olgan holda strategik rejalashtirishning 
zarurligi ta’kidlandi. Tadqiqot natijalari kon-metallurgiya tarmog‘ining rivojlanish istiqbollarini belgilashda, 
shuningdek, kombinat faoliyatining iqtisodiy samaradorligini oshirish bo‘yicha qarorlar qabul qilishda amaliy 
ahamiyatga ega.

